
M’hemmx loghob mal-ispazji hodor
fl-iskejjel!

BirdLife Malta tinghagad mal-komunita ta’ Marsaxlokk
fis-sejha biex ma jintmessx il-gnien tal-Iskola Primarja

BirdLife Malta hija dizappuntata bil-kbir bil-pjani li jinbena ¢entru tal-komunita
fl-ispazju miftuh fi hdan il-grawnds tal-iskola fil-Primarja ta’ Marsaxlokk. Spazji
hodor fl-iskejjel ghandhom valur edukattiv gholi ghat-taghlim fuq barra permezz
tan-natura u ghandhom rabta mill-qrib mas-sahha mentali u fizika tal-istudent, u
lI-benesseri. Spazji miftuha fambjenti edukattivi huma assocjati ma’ motivazzjoni
ikbar biex wiehed jattendi I-iskola u ma’ kif wiehed igib ruhu b’mod generali. Kull
proposta li ¢¢cahhad lit-tfal ta’ Marsaxlokk minn dawn il-beneficcji mhi xejn hlief
turija cara tal-livell baxx li bih nittrattaw l-edukazzjoni ta’ kwalita, meta mqgabbel
ma’ interessi ohra.

Is-suggerimenti li s-sigar li se jinqalghu jigu rilokati ghal roof garden biex
‘jitgawdew mill-pubbliku’ turi kemm qged nintilfu fid-dettalji z-zghar bla ma naraw
l-istampa shiha u jirriflettu nuqqas ta’ apprezzament tal-beneficcji li spazji hodor
u sigar jipprovdu lit-tfal tal-Iskola Primarja ta’ Marsaxlokk fi hdan il-Kullegg San
Tumas More. Filwaqt li s-Sindku ghandu ragun meta jghid li I-grawnds tal-iskola
mhumiex indikati bhala ODZ, 1-ispazji miftuha kollha fl-iskejjel ghandhom jitgiesu
ODZ fl-ispirtu. Fid-dawl ta’ dan nittamaw ukoll li s-Sindku jkun minn ta’ quddiem
li jipprotesta meta jigu ppjanati jew proposti zviluppi f'zZoni ODZ.

BirdLife Malta holqot I-ewwel gnien fi skola ghan-natura u t-taghlim lura fl-1993
fil-Primarja tal-Fgura taht il-programm taghha Dinja Wahda u minn dakinhar 'l
hawn ghenet diversi skejjel ohra fid-disinn u I-holgien ta’ gonna ghal edukazzjoni
ambjentali fil-grawnds taghhom. It-tim edukattiv ta’ BirdLife Malta jghin lill-
ghalliema biex juzaw dawn l-ispazji biex igarrbu lit-tfal lejn in-natura.

L-Education Manager ta’ BirdLife Malta Stefania Papadopol sostniet: “Hekk kif il-
hajja tat-tfal illum iktar saret wahda fuq gewwa, l-edukaturi ghandhom
responsabbilta li johorguhom barra, biex igawdu n-natura u jirrelataw aktar
maghha - xi haga li sfat tista’ tghid ghalkollox nieqsa mir-rutina ta’ kuljum
taghhom. IlI-Primarja ta’ Marsaxlokk ghandha art u opportunita mill-aqwa li

tohrog il-kurrikulu barra mill-hitan tal-klassi u wiehed ma jithimx kif din il-
gawhra ghandha tinsteraq mill-popolazzjoni zaghzugha tal-iskola.”

[I-proposta li 920 metru kwadru ta’ hamrija jispi¢ccaw mibnija qed issir proprju fi
zmien meta madwar id-dinja geghdin isiru sforzi biex l-iskejjel ihaddru I-grawnds
taghhom u jixxiftjaw il-klassijiet minn gewwa ghal barra biex itaffu l-effett tal-
urbanizzazzjoni globali u l-problemi li jgib mieghu I-fatt li t-tfal mhux qed igattghu
bizzejjed hin fin-natura.

BirdLife Malta mexxiet b’success numru ta’ progetti tal-Erasmus+ li permezz
taghhom ghenet skejjel jittrasformaw il-grawnds taghhom fi spazji fejn it-tfal
jistghu jirrelataw man-natura. Bhala parti mill-ahhar progett ta’ BirdLife Malta
Teach, Inspire and Protect (TIP), it-tim edukattiv taghna ged jiffoka proprju fuq il-
grawnds tal-iskejjel u l-attitudni tal-ghalliema lejn it-taghlim fuq barra. Huwa ¢ar
li l-edukaturi jemmnu fil-benefic¢ji tal-ispazji miftuha u bil-mod il-mod ged
idahhlu elementi ta’ taghlim ibbazat fin-natura. Madanakollu, l-ippjanar tal-
iskejjel mhux ged jimxi fl-istess direzzjoni tal-filosofija edukattiva li tressaq it-tfal
eqreb tan-natura. Xhieda ¢ara ta’ dan huwa n-nuqqas totali ta’ green landscaping
fl-iskejjel godda kollha li geghdin jinbnew. Li teqred sahansitra 1-gonna tal-iskejjel
biex tibni fihom, bhalma qed ikun propost li jigri f Marsaxlokk, huwa insult ghall-
isforzi biex nipprovdu lit-tfal taghna bi spazji miftuha biex jitghallmu fihom.

Fid-dawl ta’ dan, BirdLife Malta theggeg lill-Ministru ghall-Edukazzjoni Dr Justyne
Caruana u lill-Ministru ghall-Ambjent, it-Tibdil fil-Klima u l-Ippjanar Dr Aaron
Farrugia biex jinghaqdu mal-protesta tal-pubbliku kontra l-izvilupp propost
fMarsaxlokk. BirdLife Malta tiddikjara l-appogg taghha lill-komunita Xlukkajra
fis-sejha li qed taghmel lill-kunsill lokali taghha biex jirtira dawn il-pjani.

Ghal aktar informazzjoni, ikkuntattja lil:
Nathaniel Attard

BirdLife Malta Communications Manager
Tel: 2134 7645/6 Ext. 512

Cell: 9947 4705

Email: nathaniel.attard@birdlifemalta.org

Holoq utli:
e L-istorja ta’ LovinMalta fuq il-kwistjoni tal-gnien tal-Primarja ta’ Marsaxlokk
e Rapport 'NetNews dwar I-istorja tal-iskola ta’ Marsaxlokk
e Rapport tal-MaltaToday dwar il-kwistjoni tac¢-¢entru ¢iviku fMarsaxlokk

Nizzel ir-ritratti minn hawn: https://we.tl/t-YfGd4ke1ok
1. Panorama tal-ewwel Gnien Dinja Wahda li nholoq fil-Primarja tal-Fgura (Ritratt
ta’ Victor Falzon)

Gnien Dinja Wahda fis-Sekondarja tal-Imriehel (Ritratt ta’ Desiree Falzon)
Id-dahla ghal Gnien il-Qari fil-Middle School tal-Blata I-Bajda (Ritratt ta’ Desiree
Falzon)

Gnien Dinja Wahda fl-Iskola St Michael ta’ Pembroke li jipprovdi ftit kulur u hajja
naturali lill-grawnds tal-iskola (Ritratt ta’ Maxine Peregin)

Experiential learning permezz tan-natura (Ritratt tal-Iskola Primarja tal-Imgarr)
BirdLife Malta ssiehbet ma’ diversi skejjel biex tohloq irkejjen naturali fil-
grawnds taghhom (Ritratt ta’ BirdLife Malta)



